Года ад нараджэння Сына Божага 1512 у пятніцу 5 лістапада ў храме святога Урбана ў горадзе Падуі, які сто гадоў таму ўвайшоў у склад Венецыянскай рэспублікі, сабралася калегія найслаўнейшых падуанскіх дактароў мастацтва і медыцыны.
Вучоныя мужы ціха перамаўляліся. Прайшла чутка, што сённяшняе пасяджэнне будзе разглядаць не зусім звычайную справу.
Слова ўзяў віцэ-прыёр калегіі доктар Фадзей Мусаці:
— Вашы дастойнасці! Прычына склікання высокага сходу вымагае ад кожнага з нас паважнасці і добрае волі. Да нас прыбыў вельмі вучоны і бедны малады чалавек, доктар мастацтваў, родам з надзвычай далёкіх краін, што знаходзяцца, магчыма, за чатыры тысячы і болей міляў ад гэтага слаўнага места. Імем любові да Бога ён просіць дазволу здаць пры нашай калегіі экзамен па медыцыне. 3 ласкі вашых дастойнасцяў адрэкамендую яго: Францыск, сын Лукі Скарыны з Полацка, беларус.
Віцэ-прыёр зрабіў знак рукою, і ў залу ўвайшоў сам падарожнік. На ім быў убор чалавека, якога кормяць вольныя мастацтвы,— строгі каптан з квадратным выразам, але нязвычныя Італьянцам вусы, валасы колеру восеньскае саломы і нетутэйшы халаднаваты блакіт вачэй выдавалі ў ім чужаземца.
Сябры калегіі глядзелі на яго трохі насцярожана і з цікавасцю. Гэты малады 
октар прыйшоў з паўночнай, амаль казачнай краіны гіпербарэйцаў. Аўтары некаторых кніг сцвярджаюць, што зоркі свецяць там удзень і ўначы, а паветра замярзае і падае на дол, што золата ў той краіне нязмерна болей, чым жалеза, па гарадскіх вуліцах гуляюць белыя мядзведзі, а людзі, не раўнуючы як цыклопы, маюць па адным воку пасярод ілба.
Як ні дзіўна, вачэй у сына Лукі з Полацка было двое, і гаварыў ён на лаціне, якая нічым не саступала лацінскай мове прысутных. Францыск пацвердзіў свой намер здаць экзамен і, паводле звычаю, дакляраваў паўсюль спрыяць славе Падуанскага універсітэта. Калі пачалося абмеркаванне, прамоўцы пазіралі на іншаземца, ужо не хаваючы прыхільнасці, Віцэ-прыёр Мусаці прапанаваў:
— Хто не пярэчыць супроць таго, каб шаноўны пан Францыск атрымаў званне доктара медыцыны з усімі адпаведнымі перавагамі, няхай пакладзе свой шар у чырвоную вазу на знак згоды, а хто так не лічыць, няхай пакладзе ў зялёную.
Адзін за адным шары сяброў калегіі падалі ў чырвоную вазу.

Па дарозе ў заезны двор — гасподу — Францішак паспеў яшчэ зайсці ў знакамітую сямікупальную царкву святога Антонія і пабачыць у капліцы пры ёй фрэскі Тыцыяна і ягоных вучняў. Пашанотліва спыніўся ён перад рэнесансавым будынкам Падуанскага універсітэта, заснаванага яшчэ ў 1222 годзе.
Павячэраўшы ў карчме на першым паверсе, полацкі вандроўнік падняўся да сябе ў пакой, запаліў свечку і разгарнуў адну з раскладзеных на стале кніг. Хоць першы экзамен прызначылі на заўтра, гэтым вечарам розум і сама душа не былі настроеныя на навуковыя заняткі. Перад вачыма паплылі малюнкі маленства: двор Лукаша Скарыны на Верхнім замку, бераг Палаты, адкуль у летнюю спёку так цудоўна даць нырца ў чыстую халаднаватую ваду, паездкі ў бацькаў маёнтак Тройдавічы, навучанне ў полацкіх манахаў-бернардзінаў...
На змену гэтым успамінам прыйшлі іншыя — Кракаў, універсітэт. Юнакі з беларускіх земляў, а сярод іх і палачане, ужо даўно праклалі туды шлях, атрымоўваючы там асвету, і навуковыя званні.

 З агульнае згоды Скарына быў ацэнены як падрыхтаваны і варты быць дапушчаны да асобага экзамена па медыцыне пад апекаю шаноўных паноў магістраў Францыска дэ Ноалі, Францыска дэ Эстэ, Гераніма Амелла, Барталамеа Барызона і Гераніма дэ Урбіна».
Дакументы, на жаль, не паведамляюць пытанняў падуанскай прафесуры і адказаў полацкага вандроўніка — пра гэта можна толькі здагадвацца. Медыцынская навука ў Скарынавы часы лічыла, што псіхічныя і фізічныя хваробы найперш залежаць ад Божай або д'яблавай сілы. Целу вярталі здароўе адварамі, настоямі ды іншым лекавым зеллем, а душу ўздараўлялі святым словам. Магчыма, Францішак казаў экзаменатарам, што гаючае жыццядайнае слова найлепей браць з псальмаў цара Давіда ды з Саламонавых прыпавесцяў, з пасланняў апостала Паўла ды з Евангелля ад Лукі. Пазней ён напіша пра святога Луку: «Будучы лекарем телесным досконалым, вндяй вси  речи телесные, иже суть суетны н минущи, возжале быти лекарем душ наших... Знаубо, иже не толико жив ест человек хлебом или лекарством, но более всяким словом”. Цудоўна ведаючы лекавыя ўласці-васці раслінаў, Скарына разам з тым быў перакананы, што галоўная мэта медыка — вярнуць хвораму спакой душы.
I зноў дамо слова дакументу: «У аўторак 9 лістапада ў Падуі, у біскупавым палацы пад старшынствам знанага доктара Фадзея Мусаці і ў прысутнасці выдатнага вучонага ў галіне мастацтваў і медыцыны пана Францыска Фульманэлі з Вероны, а таксама перад усімі дактарамі калегіі выбітны доктар мастацтваў беларус Францыск, сын Лукі Скарыны з Полацка, здаваў экзамен у адмысловым і строгім парадку па пытаннях, прапанаваных яму раніцою таго дня, і атрымаў аднадушную ўхвалу прысутных вучоных. Пан віцэ-прыёр абвясціў яго паводле ўсіх адпаведных правілаў доктарам медыцынскіх навук, пасля чаго вядомы доктар мастацтваў і медыцыны пан магістр Барталамеа Барызон ад свайго імя і ад калегаў паднёс яму знакі доктарскае годнасці».
Ён — першы сярод усходніх славянаў доктар у лекарскіх навуках. Ягонае імя ўжо навечна запісана ў аналы Падуанскага універсітэта. У шмат якіх еўрапейскіх краінах доктарскае званне дае права на дваранства. Вялікае княства Літоўскае і каралеўства Польскае такой традыцыі, праўда, не маюць, ды ўсё адно перад доктарам медыцыны адкрываюцца  вялізныя магчымасці. Ен можа мець добрую практыку, стаць" прыдворным лекарам у кагосьці з уладароў гэтага свету.
Але, застаўшыся сам-насам з сабою, Францішак болей думаў пра іншае. Так, ён будзе змагацца з хваробамі і паморкамі, што нярэдка спусташаюць на Бацькаўшчыне гарады і вёскі. Ды найбольш рупіць яму духоўнае здароўе народа. На захадзе польская Карона з яе апетытамі, на ўсходзе — агрэсіўная Масковія. Розум падказвае яму, што Беларусі наканаваны цяжкія выпрабаванні.
Дзе ж тыя лекі, той філасофскі камень, тыя «броні духоўныя», што ўмацуюць веру народа ў самога сябе, прымусяць паважаць яго ва ўсім свеце? Францішак ведае: лекі гэтыя — кнігі. У свой апошні прыезду. Полацк ён бачыў фаліянт, перапісаны земляком Мацеем, дзесятым сынам у Наперадзе ў Скарыны было яшчэ чатыры дзесяцігоддзі жыцця.
Праз пяць гадоў, 6 жніўня 1517 года (гэты дзень павінен стаць у незалежнай Беларусі адным з галоўных святаў) у Празе ён разгорне «Псалтыр» са свежым пахам друкарскай фарбы. У ягонай прадмове да першай друкаванай беларускай кнігі будзе напісана: «И видечи таковые пожиткы в так малой книзе, я, Францишек, Скоринин сын с Полацка, в лекарских науках доктор, повелел есми Псалтырю тиснути рускыми словами и  словенскым языком напред ко чти и к похвале богу в троици единому и  пречистой его матери Марии... а потом к пожитку посполитого доброго, наболей с тое причины, иже мя милостивый бог с того языка на свет пустил».

ершы пісьменнік — празаік і паэт,— што служыў не эліце або нейкаму аднаму саслоўю, а ўсяму народу.

Ён пакіне нашчадкам 250 біблийных кніг, перакладзеных на блізкую да народнай мову. і гэтым увядзе Беларусь у агульнаеўрапейскую цывілізаваную сям'ю.
Ен застанецца ў гісторыі як беларускі і ўсходнеславянскі першадрукар.
уманіст, таму як менавита ён што пакінуў сугучны і нашаму часу запавет:
 “То  чинити нным всем. что самому любо ест от иных всех. И того не чинити иным, чего сам не хощечи от иных имети. Сей закон пІрироженый, написан ест в сердци еднного кажного человека».
еракладчык з некалькіх старажытных і новых моваў яшчэ ён застаецца ў намяці нашай.

Як рэдактар і выдавец. што дасягне сапраўднай суладнасці слова і друкарскага мастацтва.
атрыёт, таму як яго  пяру я належыць самы прачулы ў беларускай гісторыі, геніяльна просты хваласпеў любові да Бацькаўшчыны. 
Памятаеце? “Понеже от прироження звери, ходящие в пустыни, знають ямы своя, птици, летаюищие по воздуху, ведають гнезда своя, рибы, плавающие по морю и в реках, чують виры своя, пчелы и тым подобная боронять ульев своих, - тако ж и люди, игде зродилися и ускормлены суть по бозе, к тому месту великую ласку имають”.
